
Numri i lëndës: 2019:119362 

Datë: 18.01.2024 

Numri i dokumentit:     05309701 

 

                                                                                                                          P.nr.1898/19 

NË EMËR TË POPULLIT 

 

GJYKATA THEMELORE NË PRISHTINË –DEPARTAMENTI I PËRGJITHSHËM –

DIVIZIONI PENAL, gjyqtarja Edita Çanta në çështjen penale kundër të akuzuarit Xh.Sh. dhe 

K.Sh., për shkak se kanë kryer veprën penale secili veç e veç, Lëndimi i lehtë trupore nga neni 

188 par.1 nënpar 1.4 të KPRK-së, si dhe për të akuzuaren Xh.B., për veprën penale Përdorimi i 

armës apo mjetit të rrezikshëm nga neni 375 par.1 të KPPRKS-së, sipas aktakuzës së Prokurorisë 

Themelore –Departamenti i Përgjithshëm në Prishtinë, PP/I.nr.835/2018, datë 27.05.2019, pas 

mbajtjes së seancës të shqyrtimit gjyqësor, mori dhe më datë 18.01.2024, shpalli publikisht këtë: 

 

A K T GJ Y K I M 

 

Kundër të pandehurve:  

 

Xh.Sh., i biri i F. dhe nëna F., i lindur më ….., me vendbanim në fshatin …. P., i martuar, i pa 

punë P., me nr. personal të letërnjoftimit ….. Shqiptar, Shtetas i Republikës së Kosovës. 

 

K. Sh., i biri i Xh. dhe nëna F., i lindur më datën ….. me vendbanim ne fshatin …. P., i pa punë, 

i martuar, ka të kryer shkollën e mesme, me numër te letërnjoftimit …..., Shqiptar, Shtetas i 

Republikës së Kosovës. 

 

Në kuptim të nenit 362 par.1 nënpar. 1.3, të KPPRK-së, 

 

REFUZOHET AKTAKUZA 

Sepse: 

 

Me datë 18.12.2017, rreth orës 23:00, në pompën e derivateve “.....”, në fshatin .... P., pas një 

mosmarrëveshje të atëçastshme, në mes të pandehurve dhe të dëmtuarit ...., të njëjtit me dashje 

që ti shkaktojnë lëndime trupore, e kanë sulmuar fizikisht të dëmtuarin, duke goditur në tërë 

trupin dhe duke i shkaktuar lëndime të lehta trupore, me pasoja të përkohshme për shëndetin, në 

formë të plagës shqyeje në anën e pasme të majtë të kokës dhe në anën e majtë të nofullës së 

poshtme, 

 

- me këtë kishte për të kryer verën penale, Lëndimi i lehtë trupor nga neni 188 par.1 nënpar 

1.4 të KPRK-së 

 

-Pala e dëmtuar-…., për realizimin e kërkesës pasurore juridike udhëzohet në kontest të rregullt 

juridiko civil. 

 

-Shpenzimet e procedurës penale – paushalle, bien në barrë të mjeteve buxhetore të kësaj gjykate. 

 

Kunder të pandehurës: 

 

Xh.B.,  nga i ati  H. dhe nëna A., e lindur më …., në P., me vendbanim ne fshatin …. në P., me 

nr. personal ….., ka te kryer shkollen fillore, e pa pune, e martuar, Shqiptare, Shtetas i Republikës 

së Kosovës 

-II- 

Ne kuptim të nenit 364 par.1 të KPPRK-së: 

 

ËSHTË FAJTORE 

Sepse: 

 

Me datë 18.12.2017, rreth orës 23:10, në oborrin e shtëpisë të të pandehurës, në fshatin ...., P., e 

njëjta kur e sheh të lënduar djalin e saj ..... dhe bashkëshortin, që ishin duke u ndjekur nga disa 

persona, menjëherë hynë në shtëpi, e merre armën e zjarrit dhe me qëllim të frikësimit të atyre 

personave, e pandehura ka përdorur pa autorizim dhe në kundërshtim me ligjin e zbatueshëm për 

armë, armën e tipit “Ecoll special 99 me numër serik ......, duke shtënë dy herë në ajër, e cila 

armë është konfiskuar nga zyrtarët policor, 

 

Me këtë ka kryer vepër penale: Përdorim i armës apo mjetit të rrezikshëm nga neni 375 par.1 të 

KPRK-së 

 

Andaj, gjykata konform nenit 6, 11, 15, 34, 36, 41,49,50,51,52,53, 75, par.1 nënpar.1.3, 73,74 të 

KPK-së, dhe nenit 364,365, 375 nënpar.1 dhe 3 të KPPRK-së, e 

 

GJ Y K O N 

 

-Më dënim më burgim-me kusht në kohëzgjatje prej 6 (gjashtë) muaj, i cili dënim nuk do të 

ekzekutohet nëse e pandehura në periudhën e verifikimit prej 1 (një) viti nuk kryen vepër tjetër 

penale. 

 

-Konfiskohet arma e tipit “Ecoll special 99 me numër serik ...... 

 

-Gjykata e liron të pandehurën nga pagesa e shpenzimeve procedurale për shkak se e njëjta është 

përfituese e ndihmës sociale. 

 

A r s y e t i m 

 

Prokuroria Themelore në Prishtinë, me datë 27.05.2019, kundër të pandehurve Xh.Sh. dhe K.Sh. 

me vendbanim ne fshatin .... P., ka ngritur aktakuzën, PP.II.835/18, të dates 18.12.2017 (e 

precizuar saktë), për veprën penale secili veç e veç Lëndimi i lehtë trupor nga neni 188 par.1 nën 

par 1.4 të KPRK-së dhe Xh.B., me vendbanim ne fshatin .... P., për veprën penale Përdorim i 

armës apo mjetit të rrezikshëm nga neni 375 par.1 të KPRK-së. 

 

Gjykata pasi që ka ndërmarr gjitha veprimet procedurale në këtë çështje penale, në seancën e 

shqyrtimit fillestar të mbajtur me datë 17.01.2024, ka konstatuar me Aktvendim se vepra penale 

që ju vihet në barrë të akuzuarve Xh.Sh. dhe K.Sh., ka arritur parashkrimin absolut, ashtu që 

vepra që ju vihet në barrë të pandehurve Lëndim i lehte trupor nga neni 188 par.1 nenparg.1.4 të 

KPRK-së (NR. 04/L-082) është paraparë që kryesi të dënohet burgim deri në një (1) vit ndërsa 

për veprën penale. Në rastin konkret ka arritur parashkrimi absolut i ndjekjes penale, pasi që nga 

kryerja e veprës penale e cila është 18.12.2017 e deri më sot kanë kaluar më shumë gjashtë (6) 

vite dhe është plotësuar kushti i parashkrimit absolut, konform nenit 106 par.1 pika 1.6 dhe nenit 

107 par. 8 të KPRK-së. 

 

Sipas nenit 106 par 1 pika 1.6 të KPRK-së (NR. 04/L-082), parashihet se parashkrimi shkaktohet 

në afat prej dy (2) vitesh nga kryerja e veprës penale të dënueshme deri në një (1) vit burgim. 

Kurse sipas dispozitave të nenit 107 par 8 të KPRK-së (NR. 04/L-082), parashihet se ndjekja 

penale ndalohet në çdo rast kur të ketë kaluar dyfishi i kohës se parashkrimit, në rastin konkret, 

meqë vepra penale rezulton të jetë kryer me datën 18.12.2017, kanë kaluar më shumë se gjashtë 

(6) vite. Andaj, gjykata ne pajtim me nenin 362 par.1 nënpar. 1.3, të KPPRK-së, vendosi si në 

dipozitivin I të këtij aktgjykimi. 

 

Lidhur me dispozitivin II të këtij aktgjykimi, gjykata pasi që ka mbajtur seancën e shqyrtimit 

fillestar të datës 17.01.2024, dhe pasi që ka informuar të pandehurën për të drejtat e saj në pajtim 

me nenin 246 par 1 të KPPRK-së dhe pasi e akuzuara Xh.B., me vullnet të lirë e ka pranuar 

fajësinë për veprën penale që i vihet në barrë, meqenëse pranimi i fajësisë në këtë çështje penale 

është kompatibil më materializimin faktik të përshkruar në shkresat ë lëndës dhe meqenëse 

mbrojtës ndaj e të pandehurës av. R.B., është pranuar me pranimin e fajësisë se të mbrojturës së 

saj, me që rast ka kërkuar nga gjykata që këtë pranim të fajësisë, shprehjen e keqardhjes dhe 

premtimin se nuk do të kryej më vepër penale, gjykata ta merr si rrethanë lehtësueses. 

 

Po ashtu, prokurori i shteti është pajtuar me pranimin e fajësisë nga e pandehura, sepse është 

bërë me vullnetin e lire dhe ne pajtim me dispozitat ligjore, kështu që gjykata të njëjtin pranim 

fajësie e ka pranuar. 

 

Gjykata me rastin e matjes së dënimit, lidhur me pikën II të aktakuzës lidhur me sanksionin penal 

ka shqyrtuar fillimisht rrethanat lehtësuese, gjykata duke u mbështetur në nenin 74 të KPRK-së, 

si rrethana lehtësuese për të pandehurën mori për bazë: pranimin e fajësisë si dhe shprehjen e 

keqardhjes, kërkim faljen, sjelljen e të pandehurës pas konfliktit. Pasi që e pandehura e pranoi 

fajësinë në seancën e shqyrtimit fillestar, gjykata mori parasysh rrethanat lehtësuese dhe në bazë 

të nenit 76 zbatoi dispozitat e zbutjes së dënimit. Me rastin e matjes së dënimit sa i përket kësaj 

vepre penale, e pandehura është poashtu kujdestare e djalit të saj me nevoja të veçanta, ndërsa 

sa i përkët rrethanave rënduese, gjykata nuk kishte gjetur ndonjë rrethanë veçanërisht rënduese. 

 

Vendimi mbi shpenzimet e procedurës 

 

Gjykata duke vendosur lidhur me shpenzimet e procedurës, në kuptim të nenit 452 paragrafi 4 i 

KPPRK-së, liroi të pandehurën nga shpenzimet e procedurës, sepse vlerësoi gjendjen materiale 

dhe konstatoi se vënia në barrë e shpenzimeve gjyqësore dhe pagesave tjera rëndon më tej 

gjendjen ekonomike të të pandehurës. 

 

Mbi bazën e të dhënave si më lart, e në bazë të neneve 362 par.1.4 të KPPRK-së, si dhe në bazë 

të nenit 364 të paragrafi 1, të KPPRK-së, u vendos si në dispozitivin e këtij aktgjykimi. 

 

   

GJYKATA THEMELORE NË PRISHTINË 

Departamenti i Përgjithshëm 

P.nr.1898/19, datë 18.01.2024 

 

                   Gjyqtarja 

                                                                                                 Edita Canta 

         __________ 

 

KËSHILLË JURIDIKE: Kundër këtij aktgjykimi është e lejuar ankesa në afat prej tridhjetë 

(30) ditëve, nga dita e marrjes së të njëjtit, Gjykatës së Apelit të Kosovës në Prishtinë, përmes 

kësaj gjykate 

 


